
PROCESVERBAL 

i mbledhjes së Këshillit Drejtues të 

Federatës së Shenjëtarisë Sportive të Kosovës (FSHSK) 

 

Vendi: Zyra e FSHSK-së, Prishtinë 

Ora e fillimit: 16:15 

Procesmbajtës: 
Baki Azemi – Sekretar i FSHSK-së 

 

Të pranishëm – pjesëmarrje fizike: 

 Gëzim Hazrolli – Kryetar 

 Agron Jusufi – Anëtar i Këshillit Drejtues 

 Fehmi Berisha – Anëtar i Këshillit Drejtues 

 Arben Rrustemi – Anëtar i Këshillit Drejtues 

 Bexhet Shala – Anëtar i Këshillit Drejtues 

Të pranishëm – pjesëmarrje online (përmes platformës Zoom): 

 Shpend Gagica – Anëtar i Këshillit Drejtues 

 Urata Rama Gagica – Anëtare e Këshillit Drejtues 

Hapja e mbledhjes 

Mbledhjen e hapi Kryetari i FSHSK-së, z. Gëzim Hazrolli, i cili i falënderoi të pranishmit për 

pjesëmarrjen, si fizikisht ashtu edhe përmes platformës online. 

Pas hapjes së mbledhjes, Kryetari konstatoi se ekziston kuorumi i nevojshëm për zhvillimin e 

punimeve dhe marrjen e vendimeve të vlefshme, në përputhje me Statutin e FSHSK-së. 

Kryetari kërkoi miratimin e Rendit të Ditës dhe pyeti nëse kishte propozime për ndryshime. 

Anëtari i Këshillit Drejtues, z. Agron Jusufi, propozoi: 

 që Pika 7 të ndërrohet me Pikën 5 të Rendit të Ditës, me arsyetimin se fillimisht duhet të 

bëhet caktimi i komisionerëve dhe më pas formimi i Komisionit për Laureatët; 

 që në pikën “Të ndryshme” të përfshihet edhe miratimi i Strategjisë për Sport të 

FSHSK-së 2025–2028, e miratuar në parim në mbledhjen online të datës 20.01.2025 

(Viber), dhe që kërkon votim fizik sipas Statutit. 

Propozimet u arsyetuan dhe u hodhën në votim. 

Rendi i Ditës u miratua unanimisht, pa asnjë votë kundër dhe pa abstenim. 

 

RENDI I DITËS (i miratuar): 

1. Njoftim për gjendjen e përgjithshme të FSHSK-së 

2. Njoftim për gjendjen financiare 

3. Kupa e Pavarësisë së Republikës së Kosovës – caktimi i datës 

4. Caktimi i datës së Kuvendit të Punës të FSHSK-së 

5. Caktimi i komisionerëve të FSHSK-së 

6. Miratimi në parim i Kalendarit të Garave 2026 

7. Shpallja e Laureatëve për vitin 2025 – caktimi i komisionerëve 

8. Paga e administratorit të poligonit 

9. Pjesëmarrja në Kampionatin Evropian – Yerevan, Armeni 

10. Harmonizimi i kalendarëve me FSHQ-në 

11. Komisioni për intervistë – Sekretar Administrativ 

12. Të ndryshme (përfshirë Strategjinë e Sportit 2025–2028) 

 

Pika 1: Njoftim për gjendjen e përgjithshme të FSHSK-së 

Kryetari, z. Gëzim Hazrolli, paraqiti gjendjen e përgjithshme të Federatës, duke theksuar sfidat 

dhe të arriturat gjatë periudhës raportuese. 



Ai informoi se klubet e pezulluara duhet të nënshkruajnë deklaratë për kthim në FSHSK deri në 

mbajtjen e Kuvendit të Punës. Deri më tani, vetëm Klubi “Dardania” e ka pranuar deklaratën, 

ndërsa ka indikacione pozitive edhe nga Klubi “Hajvalia”. 

Kryetari foli për sfidat financiare, duke theksuar se Federata ka arritur të përfitojë TM2 për vitin 

2025, ka realizuar kategorizimin në MKRS, si dhe ka aplikuar për Programin e Super-

sportistëve. 

U theksua sfida lidhur me blerjen e armëve për dy super-sportistë, për çka është angazhuar 

kompania “Katana”, e licencuar për import të armëve. Me bashkëpunimin e stafit të FSHSK-së, 

kontabilistit dhe zyrtarëve të Komitetit Olimpik të Kosovës, çështja është zgjidhur me sukses. 

Për detaje financiare, Kryetari i dha fjalën Nënkryetarit. 

 

Pika 2: Njoftim për gjendjen financiare 

Nënkryetari, z. Agron Jusufi, informoi se raportet financiare përgatiten çdo muaj nga kontabilisti i 

Federatës. 

Aktualisht, FSHSK disponon 20,242 euro në llogari bankare. Pas pranimit të TM2 në muajin 

nëntor, janë shlyer: 

 borxhet e mbetura, 

 shpërblimet për sportistët medalistë, 

 mëditjet për anëtarët e KD-së dhe komisionet për vitin 2024 (gjysma e dytë) dhe vitin 

2025, 

 qiratë e poligonit, 

 TVSH-ja, dogana dhe shërbimet për armët e super-sportistëve në vlerë rreth 11,011 euro, 

 anëtarësimi në ISSF dhe ESC (100 euro për ESC, për shkak të reformës). 

U theksua nevoja që mjetet të shpenzohen deri në muajin mars për të shmangur probleme me 

raportimin në MKRS dhe për mbylljen e sponsorizimit aktual dhe raportit TM2 2025. 

Gjithashtu u theksua se për kategorizimin 2026, bazuar në pikët e fituara, Federata pret buxhet të 

ngjashëm nga MKRS, me mundësi uljeje rreth dy pikë. 

Pika 3: Kupa e Pavarësisë së Republikës së Kosovës 

Kryetari propozoi që Kupa e Pavarësisë së Republikës së Kosovës të mbahet më 14 shkurt 

2026. 

Vendimi u hodh në votim dhe u miratua unanimisht. 

 



Pika 4: Caktimi i datës së Kuvendit të Punës 

Kryetari propozoi që Kuvendi i Punës i FSHSK-së të mbahet më 21 mars 2026. 

Pas debatit, duke marrë parasysh se në të njëjtën ditë mbahet gara “Shaip Zeneli”, u vendos që 

Kuvendi të mbahet pas përfundimit të garës. 

U kërkua që: 

 klubet dhe delegatët të njoftohen 30 ditë paraprakisht, 

 të përgatiten planet financiare, planet e punës dhe dokumentet përkatëse. 

Vendimi u miratua unanimisht. 

Pika 5: Caktimi i komisionerëve të FSHSK-së (VERSION I KORRIGJUAR) 

Në kuadër të kësaj pike u shqyrtuan nominimet e pranuara nga klubet anëtare dhe propozimet e 

bëra nga anëtarët e Këshillit Drejtues. 

Nominimet e pranuara: 

Klubi “Policia e Kosovës” 

 znj. Lavdije Raci – Komisioni i Sportistëve (Garuesve) 

Klubi “16 Qershori” 

 z. Afrim Berisha – Komisioni për Financa dhe Auditim 

 z. Fehmi Berisha – Komisioni i Trajnerëve 

Klubi “Dardania” 

 z. Alban Rrahmani – Komisioni për Financa dhe Auditim 

 znj. Diellza Lluga – Komisioni “Femra dhe Sporti” 

 z. Shefket Ismajli – Komisioni i Trajnerëve 

Klubi “Katana” (propozim nga z. Agron Jusufi) 

 z. Ibush Mjekiqi – Komisioni Mjekësor (Shëndetësor) 

 z. Burim Gerguri – Komisioni për Marrëdhënie Ndërkombëtare 

Pas debatit dhe shqyrtimit të nominimeve, Këshilli Drejtues konstatoi se, në bazë të Statutit të 

FSHSK-së: 

 një klub nuk mund të propozojë kandidatë për më shumë se dy (2) komisione, për këtë 

arsye Klubit “Dardania” iu eliminua një nominim; 



 kandidati z. Afrim Berisha u hoq nga lista e nominimeve, pasi është i zgjedhur në 

Komisionin Disiplinor nga Kuvendi i fundit i FSHSK-së dhe nuk mund të jetë pjesë e dy 

komisioneve; 

 bazuar në parimin statutor që një person të mos jetë pjesë e më shumë se dy organeve të 

Federatës, z. Fehmi Berisha u ftua të zgjedhë ndërmjet anëtarësisë në Këshillin Drejtues 

ose angazhimit në një komision. 

Z. Fehmi Berisha deklaroi se pranon të dorëhiqet nga Këshilli Drejtues i FSHSK-së dhe të 

angazhohet si anëtar i Komisionit të Referëve. 

Anëtari i Këshillit Drejtues, z. Arben Rrustemi, propozoi z. Besim Paqarizi për Komisionin e 

Trajnerëve, duke theksuar se i njëjti posedon diplomë të trajnerit sportiv të lëshuar nga 

Komiteti Olimpik i Kosovës. 

Me propozim të anëtarëve të Këshillit Drejtues, për Komisionin e Garave u propozua z. Arsim 

Shaqiri. 

Vendimet e marra: 

 z. Ibush Mjekiqi – Komisioni Mjekësor 

 z. Burim Gerguri – Komisioni për Marrëdhënie Ndërkombëtare 

 z. Fehmi Berisha – Komisioni i Referëve 

 znj. Diellza Lluga – Komisioni “Femra dhe Sporti” 

 z. Besim Paqarizi – Komisioni i Trajnerëve 

 z. Arsim Shaqiri – Komisioni i Garave 

Komisioni për Financa dhe Auditim, si dhe disa komisione të tjera, mbetën të pa konsoliduara 

dhe do të shqyrtohen në një mbledhje tjetër të Këshillit Drejtues. 

Pas shqyrtimit të plotë dhe analizës së të gjithë të nominuarve, u vendos që komisionet e 

konsoliduara me përbërjen e lartcekur të funksionalizohen menjëherë, ndërsa komisionet e 

paformuara të mbesin objekt shqyrtimi dhe krijimi në të ardhmen. 

Vendimet lidhur me përbërjen e komisioneve u hodhën në votim dhe u miratuan unanimisht, pa 

asnjë votë kundër dhe pa abstenim. 

 

Pika 6: Miratimi në parim i Kalendarit të Garave 2026 

Kryetari i FSHSK-së, z. Gëzim Hazrolli, paraqiti Kalendarin e Garave për vitin 2026, duke 

njoftuar anëtarët e Këshillit Drejtues për datat dhe garat e planifikuara, si në nivel vendor ashtu 

edhe ndërkombëtar. 

Ai theksoi se gjatë hartimit të kalendarit është marrë parasysh edhe harmonizimi i mundshëm me 

Kalendarin e Garave të Federatës Shqiptare të Qitjes (FSHQ). Megjithatë, u konstatua se 



shumica e garave të planifikuara nga FSHSK përkojnë në data të njëjta ose të përafërta me garat e 

planifikuara në Shqipëri, gjë që e bën harmonizimin të vështirë në këtë fazë. 

Pas diskutimit, u vendos që çështja e harmonizimit të kalendarëve ndërmjet FSHSK-së dhe FSHQ-

së të mbetet në shqyrtim për të ardhmen, me mundësi koordinimi për ndonjë aktivitet të 

përbashkët. 

U propozua dhe u vendos që Kalendari i Garave për vitin 2026 të përmbajë 16 gara, përkatësisht: 

Kalendari i Garave 2026 (në parim) 

1. 14.02.2026 – Kupa e Pavarësisë së Republikës së Kosovës 

Pu/Pist. 10m – Prishtinë – Vendore 

2. 27.02 – 05.03.2026 – ISSF World Cup Rifle/Pistol 

Pu/Pist. 10m – Yerevan, Armeni – Ndërkombëtare 

3. 07.03.2026 – Kupa “Adem Jashari” 

Pu/Pist. 10m – Prishtinë – Vendore 

4. 21.03.2026 – Kupa “Shaip Zeneli” 

Pu/Pist. 10m – Prishtinë – Vendore 

5. 04.04.2026 – Kupa “Tahir Qitaku” 

Pu/Pist. 10m – Prishtinë – Vendore 

6. 25.04.2026 – Kupa “Besim Mala – Murrizi” 

Pu/Pist. 10m – Prishtinë – Vendore 

7. 09.05.2026 – Kupa “Feniks” 

Pu/Pist. 10m – Prishtinë – Vendore 

8. 24–31.05.2026 – ISSF World Cup Rifle/Pistol 

Pu/Pist. 10m – Munich, Gjermani – Ndërkombëtare 

9. 16–26.06.2026 – ISSF Junior World Cup Rifle/Pistol 

Pu/Pist. 10m – Suhl, Gjermani – Ndërkombëtare 

10. 13.06.2026 – Kupa “16 Qershori” 

Pu/Pist. 10m – Prishtinë – Vendore 

11. 21.08 – 03.09.2026 – Mediterranean Games 

Pu/Pist. 10m – Taranto, Itali – Ndërkombëtare 

12. 12.09.2026 – Kupa “Dita e Policisë së Kosovës” 

Pu/Pist. 10m – Prishtinë – Vendore 

13. 26.09.2026 – Kampionati i Kosovës 

Pu/Pist. 10m – Prishtinë – Vendore 

14. 17.10.2026 – Kupa “Jeton Ramaj” 

Pu/Pist. 10m – Prishtinë – Vendore 

15. 01–15.11.2026 – ISSF World Championship Rifle/Pistol 

Pu/Pist. 10m – Doha, Katar – Ndërkombëtare 

16. 21.11.2026 – Kupa e Pavarësisë së Shqipërisë 

Pu/Pist. 10m – Tiranë, Shqipëri – Ndërkombëtare 

Pas hedhjes në votim, Kalendari i Garave 2026 u miratua në parim, deri në mbajtjen e 

Kuvendit të Punës të FSHSK-së. 



Pika 7: Shpallja e Laureatëve për vitin 2025 – caktimi i komisionerëve 

Në kuadër të kësaj pike, u propozua formimi i Komisionit për përzgjedhjen e Laureatëve për vitin 

2025. 

U vendos që Komisioni të ketë këtë përbërje: 

 Fehmi Berisha – Kryesues i Komisionit 

 Arsim Shaqiri – Anëtar 

 Lavdije Raci – Anëtare 

 Diellza Lluga – Anëtare 

Kryetari theksoi se Sekretari i FSHSK-së duhet të përgatisë të gjithë dokumentacionin e 

nevojshëm, përfshirë: 

 rezultatet zyrtare të garave, 

 buletinet, 

 statistikat përkatëse, 

në mënyrë që Komisioni të ketë bazë të plotë për përzgjedhjen e Laureatëve për vitin 2025. 

Vendimi u hodh në votim dhe u miratua unanimisht, pa asnjë kundërshtim. 

Pika 8: Paga e administratorit të poligonit 

U propozua që paga e administratorit të poligonit të rritet për 100 (njëqind) euro bruto, 

përkatësisht: 

 nga 400 euro në 500 euro bruto në muaj, 

duke përfshirë edhe pagesën për muajin dhjetor 2025. 

Propozimi u hodh në votim dhe u miratua unanimisht, pa asnjë votë kundër. 

 

Pika 9: Pjesëmarrja në Kampionatin Evropian – Yerevan, Armeni 

Kryetari, z. Gëzim Hazrolli, njoftoi anëtarët për sfidat që lidhen me pjesëmarrjen e sportistëve të 

FSHSK-së në Kampionatin Evropian, i cili do të mbahet në Yerevan, Armeni, nga 27 shkurt deri 

më 05 mars 2026. 

Ai theksoi përvojën jo të favorshme të mëhershme lidhur me pajisjen me viza, përfshirë rastin e 

pjesëmarrjes së tij dhe të z. Agron Jusufi në Asamblenë e Përgjithshme të Federatës Evropiane në 

nëntor të vitit të kaluar. 



U theksua se: 

 afati për regjistrim (final entry) përfundon shumë shpejt, 

 procedurat për pajisje me viza janë të gjata dhe burokratike, 

 ekziston rreziku real që sportistët të mos arrijnë të pajisen me viza në kohë. 

Pas diskutimeve, u vendos që FSHSK të mos marrë pjesë në këtë kampionat. 

Vendimi u mor me shumicë votash, kundër pjesëmarrjes. 

Pika 10: Harmonizimi i kalendarëve me FSHQ-në 

U rikujtua se kjo pikë është diskutuar edhe në kuadër të Pikës 6. U theksua se aktualisht nuk ka 

kushte të favorshme për harmonizim të plotë të kalendarëve, përveç garave tradicionale të 

Pavarësisë së Kosovës dhe Shqipërisë. 

U vendos që kjo çështje të mbetet në shqyrtim për të ardhmen. 

Pika 11: Komisioni për intervistë – Sekretar Administrativ 

Kryetari theksoi nevojën për angazhimin e një Sekretari Administrativ, me qëllim të 

konsolidimit të punës administrative të Federatës. 

Pas diskutimeve, u vendos formimi i Komisionit për intervistim me këtë përbërje: 

 Agron Jusufi – Kryesues 

 Baki Azemi – Anëtar 

 Arben Rrustemi – Anëtar 

Propozimi për përfshirjen e z. Bexhet Shala u tërhoq për shkak të obligimeve të tjera të tij. 

Vendimi u hodh në votim dhe u miratua unanimisht. 

 

Pika 12: Të ndryshme – Strategjia e Sportit 2025–2028 

Në kuadër të kësaj pike, u hodh në votim Strategjia e Sportit e FSHSK-së 2025–2028, e cila ishte 

miratuar në parim në mbledhjen online të datës 20.01.2025. 

Strategjia u miratua unanimisht, pa asnjë votë kundër. 

Gjithashtu, Kryetari informoi për aktivitetet në fushën e sportit shkollor, duke theksuar se janë 

zhvilluar takime me Federatën e Sportit Shkollor dhe se ekziston mundësia e bashkëpunimit për: 

 ligjërata teorike në shkolla fillore dhe të mesme, 



 aktivitete praktike në poligon, 

me qëllim të masovizimit të sportit të shenjëtarisë në Kosovë. 

 

VENDIMET E MARRA NGA KËSHILLI DREJTUES I FSHSK-së 

I. VENDIME PËRFUNDIMTARE 

1. Miratohet Rendi i Ditës i mbledhjes së datës 27.01.2025. 

2. Caktohet data 14.02.2026 për mbajtjen e Kupës së Pavarësisë së Republikës së Kosovës. 

3. Caktohet data 21.03.2026 për mbajtjen e Kuvendit të Punës të FSHSK-së, pas përfundimit 

të garës “Shaip Zeneli”. 

4. Miratohet përbërja e komisioneve të konsoliduara të FSHSK-së: 

o Komisioni Mjekësor – Ibush Mjekiqi 

o Komisioni për Marrëdhënie Ndërkombëtare – Burim Gerguri 

o Komisioni i Referëve – Fehmi Berisha 

o Komisioni “Femra dhe Sporti” – Diellza Lluga 

o Komisioni i Trajnerëve – Besim Paqarizi 

o Komisioni i Garave – Arsim Shaqiri 

5. Miratohet formimi i Komisionit për Laureatët 2025, me këtë përbërje: 

o Fehmi Berisha (kryesues) 

o Arsim Shaqiri (anëtar) 

o Lavdije Raci (anëtare) 

o Diellza Lluga (anëtare) 

6. Miratohet rritja e pagës së administratorit të poligonit nga 400 € në 500 € bruto, duke 

përfshirë edhe muajin dhjetor 2025. 

7. Vendoset që FSHSK të mos marrë pjesë në Kampionatin Evropian në Yerevan, Armeni 

(27.02–05.03.2026), për shkak të sfidave me vizat dhe afateve. 

8. Formohet Komisioni për intervistim për Sekretar Administrativ, me përbërje: 

o Agron Jusufi (kryesues) 

o Baki Azemi (anëtar) 

o Arben Rrustemi (anëtar) 

9. Miratohet Strategjia e Sportit e FSHSK-së 2025–2028. 

 

II. VENDIME TË MIRATUARA “NË PARIM” 

10. Miratohet në parim Kalendari i Garave 2026 i FSHSK-së, me gjithsej 16 gara, deri në 

mbajtjen e Kuvendit të Punës. 

11. Harmonizimi i kalendarëve me FSHQ-në mbetet çështje për shqyrtim të mëtejmë. 

12. Komisionet e paformuara, përfshirë Komisionin për Financa dhe Auditim, do të 

shqyrtohen dhe konsolidohen në mbledhjet e ardhshme. 



 

Mbledhja përfundoi në ora 17:57. 

 

 

 

Procesmbajtës: 
Baki Azemi 

Sekretar i FSHSK-së                                                                                                                

                                                                                                         Kryetari i FSHSK-së 

               Gëzim Hazrolli 


